
                                                          ОПИС НА РАБОТА И ЗАДАЧИ
ТРЕНЕР
ЗА РЕАЛИЗАЦИЈА НА ОБУКИ И МЕНТОРСКА ПОДДРШКА ЗА ЗАЈАКНУВАЊЕ НА КАПАЦИТЕТИТЕ НА ЖЕНИТЕ ВО ОБЛАСТА НА УПРАВУВАЊЕ СО ВОДА,САНИТАЦИЈА, КЛИМАТСКА ОТПОРНОСТ И ЗЕЛЕНИ ИНИЦИЈАТИВИ ВО МАКЕДОНИЈА

                                                      Во рамки на проектот
„Вклучување на жените во подобрување на услугите за достапност до чиста вода и санитација и зајакнување на отпорноста на климатските промени во Макеоднија“
1. За проектот:
Проектот „Вклучување на жените во подобрување на услугите за достапност до чиста вода и санитација и зајакнување на отпорноста на климатските промени во Макеоднија“ започна со реализација во јануари 2026 година. Проектот е финансиран од Министерството за надворешни и европски работи на Република Словенија и Каритас Словенија. Целта на проектот е да придонесе кон подобрен пристап до чиста вода и санитарни услуги, намалување на загадувањето на водотеците, зајакнување на институционалните и техничките капацитети, како и поголемо учество на жените во процесите на донесување одлуки во политичкиот, економскиот и јавниот живот. Проектот, исто така, придонесува за поддршка на локалниот развој и зголемување на меѓуопштинската соработка во Југоисточниот регион на Македонија, во општините Богданци, Босилово, Валандово, Гевгелија, Дојран, Ново Село и Струмица.
Проектни резултати:
1: Зголемени технички и институционални капацитети на општинскиот персонал, за управување со вода и санитација, отпорни на климатските промени.
2: Изградба на канализациски систем и обнова на одводни канали со користење на природни и климатски отпорни решенија.
3: Зајакната улога на жените во управувањето со отпадните води и санитацијата.
4: Поддршка на локален развој и зелени иницијативи,


Целна група (Македонија): 
· 50.000 луѓе, жени и мажи, во 7 општини добиваат трајно подобрен пристап до услуги за вода и санитација отпорни на климатски промени, преку развиени политики, регулирани водотеци и кампањи за подигање на свеста.
· 100 луѓе со пристап до подобрени и климатски отпорни услуги за отпадни води во Радово.
· Жени и женски организации од седумте општини опфатени со проектот, кои се заинтересирани или активно дејствуваат во областа на управувањето со водните ресурси и санитацијата, заштитата на животната средина, чистењето на водотеци и канали, како и климатската адаптација и развојот на зелени иницијативи.
[bookmark: br2]Проектни локации во Македонија: Богданци, Босилово, Валандово, Гевгелија, Дојран, Ново Село и Струмица. 
2. Проектна компонента – Поттикнување на активното учество и лидерската улога на жените во одржливото управување со водните ресурси и санитацијата, како и во климатската адаптација, заштитата на животната средина и развојот на зелени иницијативи.
Во рамки на проектот како посебна компонента е издвоена поддршката за зајакнување на капацитетите на жените во областите на вода, санитација и климатски промени.
Иако управувањето со водни ресурси и зелени иницијативи има потенцијал за создавање одржливи решенија и подобрување на локалната средина, во многу од општините каде се спроведува проектот, постојат бариери кои го ограничуваат активно учеството на жените. Недостатокот на пристап до знаење, практични вештини и менторска поддршка го ограничува нивното учество во управувањето со водата и иницијативите за одржлив развој. Ова особено се однесува на жени од рурални или маргинализирани заедници, кои имаат ограничен пристап до обуки, ресурси и можности за застапување во локалните процеси на управување со животната средина.
Општата цел на оваа компонента е зајакнување на знаењата, практичните вештини и лидерските способности на жените, со што се поттикнува нивното активно учество во планирањето и спроведувањето на локални проекти и иницијативи во областа на водата,санитацијата и заштитата на животната средина. 
Главниот очекуван резултат е зајакнување на капацитетите на учесничките преку обуки и менторска поддршка, со цел подготовка и реализација на мали зелени иницијативи поддржани преку микро-грантирање. На овој начин ќе се придонесе кон развој на одржливи решенија за локалните заедници и создавање позитивно социјално, економско и еколошко влијание.
Очекувани резултати:
· Најмалку 21 (дваесет и една) жена ги унапредија своите знаења, вештини и лидерски капацитети преку учество во обуки за одржливо управување со водните ресурси, управување со отпадни води, чистење на водотеци и канали, прилагодување кон климатските промени, како и за планирање и управување со проекти во заедницата.
· 7 (седум) зелени женски иницијативи кои ќе бидат поддржани со микро-грант.

3. Улога и активности на тренерот

Тренерот треба да има блиска соработка со проектниот тим на Македонски Каритас и ќе биде одговорен за подготовка и реализација на следните активности:
3.1. Подготовка и реализација на обуки и менторство на жени за зелени иницијативи
Оваа активност вклучува подготовка на сите потребни материјали за обуките (вклучувајќи детална агенда, презентации, практични вежби и други алатки), кои ќе се користат за време на четирите еднодневни тематски обуки. Во текот на обуките, учесничките ќе добијат практична поддршка за развој на идеи и проекти во областа на одржливо управување со водните ресурси и отпадните води, чистење и одржување на водотеци, порои и канали, како и прилагодување кон климатските промени.
Обуките ќе бидат насочени кон:
· Развивање знаења и практични вештини за одржливо управување со водните ресурси и отпадни води, чистење и одржување на водотеци и канали, примена на практики за прилагодување кон климатските промени, како и развој и имплементација на зелени иницијативи на локлано ниво; 
· Подобро разбирање на потребите на заедницата и идентификување на конкретни можности за имплементација на зелени иницијативи во истата;
· Генерирање идеи, развој и презентација на локални зелени иницијативи со потенцијал за решавање на конкретни предизвици во заедницата;
· Планирање и подготовка на проектни предлози и апликации за отпочнување или адаптација и развој на постоечки зелени иницијативи;
· Развивање лидерски способности, застапување и управување со животната средина во локалната заедница. 
Обуките треба да бидат интерактивни и практично ориентирани, со примери и искуства од работа на терен. Тие треба да вклучуваат развој на знаења и алатки за подготовка на бизнис-планови за зелени и одржливи решенија во областа на заштитата на животната средина и управувањето со водните ресурси.
По реализацијата на секоја обука, тренерот е должен да достави извештај за спроведените активности во рок од 7 (седум) дена од денот на одржувањето на обуката.
Тренерот е должен да изработи предлог-курикулум за 4 (четири) обуки наменети за жени, кој ќе опфати теми поврзани со зајакнување на знаењата, вештините и лидерските капацитети во областите на одржливо управување со водните ресурси, управување со отпадни води, чистење и одржување на водотеци и канали, примена на практики за прилагодување кон климатските промени, како и планирање, спроведување и управување со зелени иницијативи во заедницата. Курикулумот треба да вклучува и содржини за подготовка и презентација на проектни предлози за микро-грантови, како и за подигнување на свеста за значењето на улогата на жените во лидерството, застапувањето и учеството во локалното управување со животната средина.
3.2. Обезбедување менторска поддршка за развој на зелени иницијативи и апликации за микро-грантови
По завршувањето на обуките, учесничките ќе имаат можност да аплицираат на повик за доделување микро-грантови за спроведување на зелени иницијативи во областа на заштита на животната средина  и одржливо користење на водните ресурси, и адаптација кон климатските промени. Кандидатките што ќе поднесат предлог-иницијатива во согласност со утврдени насоки и рокови, ќе добијат можност за добивање на финансиска и менторска поддршка, за успешна имплементација на нивните иницијативи.
Во текот на оваа фаза, учесничките ќе имаат на располагање одреден временски период за дополнително разработување на нивните идеи, вклучително и анализа на потребите на заедницата и подготовка на основен буџет и план за реализација.
Тренерот ќе обезбеди менторска поддршка преку групни консултации, како и дополнителни телефонски и онлајн консултации за заинтересираните учеснички, со цел да се осигура квалитетна подготовка на предлог-иницијативите  и успешна апликација за микро-грантовите. Дополнително, избраните иницијативи ќе добијат поддршка и во фазата на нивна имплементација.


3.3. Менторска поддршка за изработка и поднесување на извештаи за микро-грантови
Обезбедување менторска и техничка поддршка за подготовка на периодични и завршни извештаи за спроведените микро-грантови. Поддршката вклучува насоки за изработка на наративни и финансиски извештаи, документирање на реализираните активности и постигнатите резултати, како и консултации за навремено и квалитетно подготвување и доставување на извештаите согласно барањата на донаторот.
Менторската поддршка  подразбира:
· Поддршка на жените и женските организации при идентификување на потребите и приоритетите на локалната заедница.
· Поддршка при развој и доработка на идеи за локални зелени иницијативи.
· Насоки за подготовка на проектни предлози и апликации за микро-грантови.
· Јакнење на лидерските вештини, комуникацијата и застапувањето.
· Поддршка за активно учество во процесите на планирање и донесување одлуки на локално ниво.
· Поддршка за соработка со општините, граѓанските организации и другите релевантни чинители.
· Следење на напредокот и давање препораки за подобрување на предложените иницијативи.
· Следење на напредокот и давање упатства за поднесување на извештаи за примените мирко-грантови. 
Обучувачот/менторот во понудата треба да го наведе потребниот број часови за менторска поддршка, како и проценка на нејзиното времетраење, согласно предложениот план за работа и потребите за изработка и поднесување на извештаи за микро-грантови. 
Динамиката за реализација на менторска поддршка:

· Поднесување извештај во рок од 7 (седум) дена по спроведените обуки; 
· Континуирано обезбедување менторска поддршка за време на процесот на подготовка на апликациите; 
· Oбезбедување менторска поддршка за време на процесот на реализација на зелените иницијативи и поднесување на извештаи
· Поднесување финален извештај за спроведената менторска поддршка на официјалниот маил на проектот. 

4. Временска рамка за реализација 
Фаза 1: Спроведување на обуки
· Број на учесници: минимум 21 учесник 
· Временски период на реализација на 4-дневните обуки: јули – декември 2026 година
· Тренерот е должен пред почетокот на обуките да подготви и достави предлог-курикулум, агенда и работни материјали за учесниците.
Фаза 2: Менторска поддршка, изработка на бизнис планови и аплицирање за микро-грантови
· Обезбедување менторска поддршка за учесниците;
· Подготовка и доставување на бизнис планови;
· Организирање и спроведување на повик за предлози за зелени иницијативи и прием на апликации за микро-грантови;
Фаза 3: Менторска поддршка за изработка и поднесување на извештаи за микро-грантови
· Обезбедување менторска поддршка за изработка и поднесување на завршни и периодични извештаи за микро-грантови;
· [bookmark: br4]Консултации и поддршка за подготовка и навремено изготвување на извештаи за микро-грантови за доставување до донаторот преку носителот на проектот;



5. Квалификации на кандидатот:
· Универзитетска диплома ;
· Минимално 3 години релевантно работно искуство; 
· Работно искуство во области на чиста вода, санитација, климатски промени и женски иницијативи;
· Искуство во спроведување обуки/тренинзи за развој на вештини и лидерство; 
· Искуство во менторство и поддршка во изработка на проектни апликации за зелени иницијативи (на пр. микро-грантови, зелени проекти, социјално претприемништво); 

6.  Временска рамка

	АКТИВНОСТ
	РОК

	Распишување на повик
	19.06.2026

	Затварање на повикот
	03.07.2026

	Избор на тренер
	10.07.2026

	Потпишување на договор
	17.07.2026



7. Документи за пријава 

Пријавата може да се поднесе индивидуално или во тим, како физичко или правно лице. 
Пријавата треба да ги содржи следните информации:
1. CV на кандидатот со детално опишано релевантно искуство, во согласност со квалификациите наведени во точка 4; 
2. Пополнет пријавен образец за учество на повикот; 
3. Нацрт програма (агенда) за четиридневната обука, која ги опфаќа темите за одржливо управување со водните ресурси, управување со отпадни води, чистење и одржување на водотеци и канали, примена на практики за прилагодување кон климатските промени, како и планирање, спроведување и управување со зелени иницијативи во заедницата; 
4. Предлог за реализација на менторската поддршка, вклучително динамика, методи на работа и начини на индивидуално или групно советување за поддршка на развојот на предлог-иницијативите за микро-грантови. 
Забелешка: Локациите за четиридневните обуки ќе бидат во некои од следните општини: Богданци, Босилово, Валандово, Гевгелија, Дојран, Ново Село и Струмица.
Критериуми за избор
Најсоодветниот кандидат/ка ќе биде избран врз основа на:
· докажано релевантно искуство; 
· финансиска понуда; 
· предложена агенда за спроведување на обуките и овозможување на менторска поддршка. 
Македонски Каритас, во соработка со Каритас Словенија, го задржува правото да организира разговори со потенцијалните кандидати пред потпишување на договор.

Начин на плаќање
Начинот на плаќање ќе биде дефиниран со договор.


Процедура за поднесување на пријави

Пријавите треба да се базираат врз основа на Описот за работа и задачи, испратени на e-mail адреса: contact@caritas.mk и karitas.zokpm@gmail.com до 03.07.2026 година, до крајот на денот.

Дополнителни информации може да се добијат до 30.06.2026 година, преку испраќање на вашите прашања на e-mail адресата tomislav.mikulec@caritas.mk или на телефонскиот број 077/986-525.

